
Der Schnell-Lacher 

Es war auf Untergrattlhausn. 

A zeame Bande, schia zum Grausn, 

hockt do beinanda und vazählt. 

Recht derb geht's zua. Lang werd ned gwählt 

beim Wortzammsuacha und beim Frotzln. 

Oa dean am Hüttenherd wos brozzln, 

da Wein geht um, und d'Zeit varinnt.... 

Wia wieder wer sei Garnwerk spinnt, 

foit dem a Witz ei, gar koa schlechter. 

Ois rundum bruit grod vor Gelächter. 

Und wia oisamm an Bauch sich hoitn, 

do sehgn s' an Otte, der mit Foitn 

und seim normalen Grantler-Gschau 

drinsitzt mittn im Lachverhau. 

Fast gleichzeitig frogn zwoa, drei Lacher 

an Otte wegam Foitnbacher, 

warum er so a Gsicht hermacht. 

Der sogt drauf bloß: „I hob scho glacht!" 

